
				এই পাতাটির মুদ্রণ সংশোধন করা প্রয়োজন। 
সংস্কৃতকলেজে শ্লিক্ষী । న
বিজয়কৃষ্ণ কলিকাতার এই প্রকার অবস্থার মধ্য আসিয়া শিক্ষায় ধ্রুবৃত্ত হইলেন। কৌলিক-সংস্কার এবং তাহার স্বাভারিক-ধৰ্ম্মনিষ্ঠা তাহাকে সেই ঘোর পরীক্ষার মধ্যে পান-দোষ হইতে রক্ষা করিয়াছিল। কিন্তু সঙ্গীগণের বিভিন্ন প্রকার ভাব ও ধৰ্ম্মবিশ্বাস অবশেষে তাহার প্ৰচলিত ধৰ্ম্মবিশ্বাসে সংশয় এবং কৌলিক কঠোর ব্ৰতানুষ্ঠান ইত্যাদিতে অনাস্থা জন্মাইয়া দিয়াছিল ।
সংস্কৃত কলেজে অধ্যয়ন সময়ে তিনি কতক দিন কলিকাতার ওপারে হাওড়ার নিকটবৰ্ত্তী সাতড়াগাছি নামক গ্রামে চৌধুরী বাড়ীতে বাস করিয়াছিলেন। তখন গঙ্গার পুল ছিল না ; তঁাহাকে কলেজে অধ্যয়নের . জন্য প্রতিদিন তিন চারি মাইল পথ পদব্ৰজে আসিয়া নৌকা করিয়া গঙ্গা পার হইতে হইত। ঝড় বৃষ্টির জন্য পথের যথেষ্ট ক্লেশ ছিল, কিন্তু তাহার কিছুতেই কষ্টানুভব হইত না । যৌবনের তেজ, মনের অমিত বল সমস্ত বাধা অতিক্রমের পথে র্তাহার সহায় হইয়াছিল, এবং তঁাহাকে তঁহার অধ্যয়ন-তপস্যায় নিরত, রাখিয়াছিল। ܒ
সংস্কৃতকলেজে অধ্যয়ন কালেই রামচন্দ্ৰ ভাদুড়ীর কন্যা যোগমায়া দেবীর সঙ্গে তাহার পরিণয় কাৰ্য্য সম্পন্ন হয়। তখন যোগমায়া দেবীর বয়স ছয় বৎসর মাত্র ছিল। কিন্তু কৌলিক প্রথানুসারে এই শিশু-বালিকার সঙ্গেই র্তাহার জীবন এক-সুত্রে গ্রথিত হইল । যোগমায়া দেবীর সঙ্গে যাহারা পরিচিত ছিলেন তাহারা অবগত আছেন, ইনি অত্যন্ত সরল প্ৰকৃতির নারী ছিলেন । স্বামীর ধৰ্ম্মসাধনে ইহাকে আজীবন সহায় স্বরূপ দেখা গিয়াছে ।
সংস্কৃত কলেজে অধ্যয়ন করিতে করিতে সংস্কৃত হিন্দু-শাস্ত্ৰ অধ্যয়নে তাহার ঐকান্তিক আগ্রহ জন্মে ; এবং বেদান্ত শাস্ত্রালোচনায় ব্ৰতী
হন। বেদান্ত চৰ্চা করিতে করিতে অল্প দিন মধ্যেই প্রচলিত:

